
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
19 հունիսի 2013 թվականի №211Ա
քաղ. Երևան
ԵՐԵՎԱՆ ՔԱՂԱՔԻ ՀԱԼԱԲՅԱՆ 38/7 ՀԱՍՑԵՈՒՄ «ՌԱԴԻՈԻԶՈՏՈՊՆԵՐԻ ԱՐՏԱԴՐՈՒԹՅԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ԿԱՌՈՒՑՎՈՂ ՔԱՂՑԿԵՂԻ ԱԽՏՈՐՈՇՄԱՆ ԵՎ ԲՈՒԺՄԱՆ ԿԵՆՏՐՈՆԸ ԷԼԵԿՏՐԱԿԱՆ ՑԱՆՑԻՆ ՄԻԱՑՆԵԼՈՒ ՄԱՍԻՆ

Հաշվի առնելով, որ Հայաստանի ազգային մրցունակության հիմնադրամը 2013 թվականի մայիսի 22-ին դիմել է Հայաստանի Հանրապետության հանրային ծառայությունները կարգավորող հանձնաժողով՝ խնդրելով միջամտել Երևան քաղաքի Հալաբյան 38/7 հասցեում «Ռադիոիզոտոպների արտադրության կենտրոն» փակ բաժնետիրական ընկերության (այսուհետ՝ Ընկերություն) կողմից կառուցվող քաղցկեղի ախտորոշման և բուժման կենտրոնի էլեկտրական ցանցին միացման աշխատանքների իրականացմանը և հիմք ընդունելով Հայաստանի Հանրապետության հանրային ծառայությունները կարգավորող հանձնաժողովի 2006 թվականի դեկտեմբերի 27-ի №358Ն որոշմամբ հաստատված էլեկտրական էներգիայի մատակարարման և օգտագործման կանոնների 13.8 կետը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Հանձնարարել «Հայաստանի էլեկտրական ցանցեր» փակ բաժնետիրական ընկերությանը՝ 
1) սույն որոշումն ուժի մեջ մտնելուց պահից 15 օրյա ժամկետում Ընկերությանը ներկայացնել Երևան քաղաքի Հալաբյան 38/7 հասցեում կառուցվող քաղցկեղի ախտորոշման և բուժման կենտրոնը էլեկտրական ցանցին միացման պայմանագիր կնքելու առաջարկ. 
2) Ընկերության հետ էլեկտրական ցանցին միացման պայմանագիր կնքելու պահից 55 օրյա ժամկետում ավարտել էլեկտրական ցանցին միացման աշխատանքները և Ընկերությանը ներկայացնել էլեկտրամատակարարման պայմանագիր կնքելու առաջարկ:
2. Սույն որոշումն ուժի մեջ է մտնում ստորագրման պահից։

